Ա Մ Փ Ո Փ Ա Թ Ե Ր Թ
<< ՀՈՂՆ ԱՂՏՈՏՈՒՄԻՑ ՊԱՀՊԱՆԵԼՈՒ ԸՆԴՀԱՆՈՒՐ ՊԱՀԱՆՋՆԵՐԸ, ՀՈՂՆ ԱՂՏՈՏՈՂ ՎՆԱՍԱԿԱՐ ՆՅՈՒԹԵՐԻ ՑԱՆԿՆ ՈՒ ՀՈՂԵՐԻ ԱՂՏՈՏՎԱԾՈՒԹՅԱՆ ԱՍՏԻՃԱՆԻ ԳՆԱՀԱՏՄԱՆ ԿԱՐԳԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՕԳՈՍՏՈՍԻ 24-Ի N 1277-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ>> ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 

	1.
	<<Հողն աղտոտումից պահպանելու ընդհանուր պահանջները, հողն աղտոտող վնասակար նյութերի ցանկն ու հողերի աղտոտվածության աստիճանի գնահատման կարգը սահմանելու և Հայաստանի Հանրապետության կառավարության 2006 թվականի օգոստոսի 24-ի N 1277-Ն որոշումն ուժը կորցրած ճանաչելու մասին>> նախագծի վերաբերյալ.

Փաստացի չկա հողի աղտոտման գնահատման կարգ, քանի որ չի սահմանված թե որ մարմինը, երբ, ինչ կարգով ու պայմաններով է դա իրականացվելու: Բացի այդ հողի աղտոտման գնահատման համար պետք է մտնել հողի սեփականատիրոջ տարածք, որը չի կարող իրականացվել առանց օրենքով սահմանված կարգի կամ սեփականատիրոջ համաձայնության: Քանի որ Վարչական իրավախախտումների վերաբերյալ ՀՀ օրենսգրքի համաձայն վարչական պատասխանատվություն է նախատեսված հողն աղտոտելու համար: Այս պայմաններում պարզ չէ թե հողօգտագործողն ինչ կարգով է որոշելու իր հողի աղտատվածությունը, իսկ եթե դրա համար պետք է վճարի, ապա ինչպիսին է լինելու դրա ֆինանսական գնահատականը:
	Հողի աղտոտման գնահատումն իրականացնող մարմինը սահմանված է <<Բնապահպանական վերահսկողության մասին>> ՀՀ օրենքի 22-րդ հոդվածի 1-ին մասի 3-րդ կետի <<ա>> կետով, որպես բնապահպանական վերահսկողության հիմնական ուղղություն, սահմանված է հողերը ջրային և հողմային հողատարումից, ողողումներից, ճահճացումից, աղակալումից, արտադրական և կենցաղային թափոններով, քիմիական նյութերով աղտոտումից, սողանքներից և հողի վիճակը վատթարացնող այլ ազդեցություններից պահպանելու համար սահմանված սահմանափակումների ու նորմերի պահպանումն ու բնապահպանական միջոցառումների կատարումը:
Հողային ռեսուրսների վրա տնտեսական գործունեության հետևանքով առաջացած ազդեցության գնահատման բնութագիրն ու ընթացակարգը կանոնակարգվում են ՀՀ կառավարության 25.01.2005թ. <<Հողային ռեսուրսների վրա տնտեսական գործունեության հետևանքով առաջացած ազդեցության գնահատման   կարգը հաստատելու մասին>> N92-Ա որոշմամբ:


